
Pedagogalaš bagadus 

 

Ralle ohcá ja ohcá lea girjjáš maid heive bures dramatiseret stuorát joavkkus. Ralles lea stobe 

mas váilu čoavdda, muhto ozadettiin čoavdaga son gávdná ollu eará ávdnasiid maid son áigá 

lea láhppán. Son gávdná gálgana, boahkána, spáppa, skuova ja nuppi skuova ja loahpas 

gávdná maiddái čoavdaga go šluvgá stobe.  

Giellaoahppanprinsihppa lea lunddolaš ságasteami bokte ahppat sojahit nammasániid: 

čoavdda - čoavdaga, boagán - boahkána, spábba - spáppa, gálgga - gálgana, skuovva -

skuova. Dán muitalusa sáhttá geavahit maiddái eará ávdnasiidda, ja dakkár nammasániid 

maid lehpet oahppan/ságastan ja hárjehallan muhtin fáttá ektui.  

Girjji heive lohkat stuorra šearpmas, ja stuorra mánnájoavkkus ja geardduhit máŋgii 

nammasániid ja sojahemiid. Lea maid vuogas jos dis leat konkrehtat (ávdnasat mat girjjis 

namohuvvojit) go lohkabehtet. Konkrehtaid ja govaid bokte mánát ohppet álkibut ođđa 

doahpagiid ja sániid.  

 

 

 


